
మన్నారుదాసవిలాసము







మేలుకొలుపు

	సీ.	
విజయరాఘవుఁడును వెలఁదియు నిటువలె

        పొలయల్కులను దీరి పొంకముగను

మరుకేళిఁ దేలుచు మమతలు మీరంగ

        సరసవైఖరి నుండు సమయమందు

నరుణోదయం బైన నారాజు మేల్ కొల్ప

        సంగీతమేళంపు జతనుఁ గూడి

యతివ లప్పుడు జేరి యందంబు మెఱయంగ

        సలలితరాగాతిశయముఁ దనర



	 







	తే.	
వేడ్కతో (మేలుకొలుపు)లు వినికి సేయ

జాళువాపాలకుండలు పూలసరులు

నిలువుటద్దంబు మొదలుగాగల వమర్చి

యూడిగంపుచెలుల్ గాచియుండి రపుడు.

	సీ.	
నిడువాలుఁగన్నుల నిద్దురనీటును

        మురువుమీరినయట్టి మోవికాటు

చెమటచే జాఱిన చెలువైన తిలకము

        లరజారు విరిసరు లలకములును

జెలువైన నెమ్మని చిటులుగందంబులు

        సందిటి నెలవంక యందములును

బడలికచే మించు నడలయోయ్యారము

        తీరుగాఁ బెడఁగొన్న హార మమరఁ



	 







	తే.	
గాంతిమతివల్వ విజయరాఘవవిభుండు

విజయరాఘవుదుప్పటి వెలఁ(ది గట్టి)

(రాజసంబు)న రతిరాజు రతి యనంగ

వచ్చి రిరువురు మిక్కిలి వన్నెమీర.

కాంతిమతితోఁగూడి విజయరాఘవుఁడు శ్రీరాజగోపాలు ననేకవిధముల నుతించి జనులు బహుభంగులఁ బొగడ నిజనగరంబైన తంజాపురిని బ్రవేశించి సుఖంబున నుండుట

	వ.	
ఇవ్విధంబున జవ్వనియుం దాను కేళీభవనంబు వెడలివచ్చి విజయరాఘవ

మహీవిభుఁ డహర్ముఖంబున నిత్యకృత్యంబులు నిర్వర్తించి నామతీర్థం బయి

		 ఈ పేజీలో చివరి మార్పు 8 ఫిబ్రవరి 2021న 06:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

